
וילך איש. ב' במסורה. הכא - וילך איש מבית לוי. ואידך - וילך איש מבית לחם יהודה )רות א א(. לומר, על ידי הליכה זו בא הגואל 

הראשון ועל ידי אותה ההליכה יבא הגואל האחרון, שהוא משיח בן דוד שיבא במהרה בימינו.

גאולה 

וַיֹּאמֶר מִי אָתְּ וַתּאֹמֶר אָנכִֹי רוּת אֲמָתֶךָ וּפָרַשְׂתָּ כְנָפֶךָ עַל אֲמָתְךָ כִּי גאֵֹל אָתָּה: וַיֹּאמֶר בְּרוּכָה אַתְּ לַידוָֹד בִּתִּי הֵיטַבְתְּ חַסְדֵּךְ הָאַחֲרוֹן מִן 

הָרִאשׁוֹן לְבִלְתִּי לֶכֶת אַחֲרֵי הַבַּחוּרִים אִם דַּל וְאִם עָשִׁיר: וְעַתָּה בִּתִּי אַל תִּירְאִי כּלֹ אֲשֶׁר תּאֹמְרִי אֶעֱשֶׂה לָּךְ כִּי יוֹדֵעַ כָּל שַׁעַר עַמִּי כִּי אֵשֶׁת 

חַיִל אָתְּ: וְעַתָּה כִּי אָמְנָם כִּי אם גאֵֹל אָנכִֹי וְגַם יֵשׁ גּאֵֹל קָרוֹב מִמֶּנִּי: לִינִי הַלַּיְלָה וְהָיָה בַבּקֶֹר אִם יגְִאָלֵךְ טוֹב יִגְאָל וְאִם לֹא יַחְפּץֹ לגְָאֳלֵךְ 

וּגְאַלְתִּיךְ אָנכִֹי חַי יְדוָֹד שִׁכְבִי עַד הַבּקֶֹר: )ג, ט-יג(

וּבעַֹז עָלָה הַשַּׁעַר וַיֵּשֶׁב שָׁם וְהִנֵּה הַגּאֵֹל עבֵֹר אֲשֶׁר דִּבֶּר בּעַֹז וַיֹּאמֶר סוּרָה שְׁבָה פּהֹ פְּלֹנִי אַלְמנִֹי וַיָּסַר וַיֵּשֵׁב: וַיִּקַּח עֲשָׂרָה אֲנָשִׁים מִזִּקְנֵי 

הָעִיר וַיֹּאמֶר שְׁבוּ פהֹ וַיֵּשֵׁבוּ: וַיֹּאמֶר לַגּאֵֹל חֶלְקַת הַשָּׂדֶה אֲשֶׁר לְאָחִינוּ לֶאֱלִימֶלֶךְ מָכְרָה נָעֳמִי הַשָּׁבָה מִשְּׂדֵה מוֹאָב: וַאֲנִי אָמַרְתִּי אֶגְלֶה 

אָזְנְךָ לֵאמרֹ קְנֵה נֶגֶד הַיֹּשְׁבִים וְנֶגֶד זִקְנֵי עַמִּי אִם תִּגְאַל גְּאָל וְאִם לֹא יִגְאַל הַגִּידָה לִּי וְאֵדְעָה כִּי אֵין זוּלָתְךָ לִגְאוֹל וְאָנכִֹי אַחֲרֶיךָ וַיֹּאמֶר 

אָנכִֹי אֶגְאָל: וַיֹּאמֶר בּעַֹז בְּיוֹם קְנוֹתְךָ הַשָּׂדֶה מִיַּד נָעֳמִי וּמֵאֵת רוּת הַמּוֹאֲבִיָּה אֵשֶׁת הַמֵּת קָנִיתָה לְהָקִים שֵׁם הַמֵּת עַל נַחֲלָתוֹ: וַיֹּאמֶר הַגּאֵֹל 

לֹא אוּכַל לִגְאָל לִי פֶּן אַשְׁחִית אֶת נַחֲלָתִי גְּאַל לְךָ אַתָּה אֶת גְּאֻלָּתִי כִּי לֹא אוּכַל לִגְאלֹ: וְזאֹת לְפָנִים בְּיִשְׂרָאֵל עַל הַגְּאוּלָּה וְעַל הַתְּמוּרָה 

לְקַיֵּם כָּל דָּבָר שָׁלַף אִישׁ נַעֲלוֹ וְנָתַן לְרֵעֵהוּ וְזאֹת הַתְּעוּדָה בְּיִשְׂרָאֵל: וַיֹּאמֶר הַגּאֵֹל לְבעַֹז קְנֵה לָךְ וַיִּשְׁלֹף נַעֲלוֹ: )ד, א-ח(

שם 

וַיֹּאמֶר בּעַֹז בְּיוֹם קְנוֹתְךָ הַשָּׂדֶה מִיַּד נָעֳמִי וּמֵאֵת רוּת הַמּוֹאֲבִיָּה אֵשֶׁת הַמֵּת קָנִיתָה לְהָקִים שֵׁם הַמֵּת עַל נַחֲלָתוֹ: וַיֹּאמֶר הַגּאֵֹל לֹא אוּכַל 

לִגְאָל לִי פֶּן אַשְׁחִית אֶת נַחֲלָתִי גְּאַל לְךָ אַתָּה אֶת גְּאֻלָּתִי כִּי לֹא אוּכַל לִגְאלֹ: וְזאֹת לְפָנִים בְּיִשְׂרָאֵל עַל הַגְּאוּלָּה וְעַל הַתְּמוּרָה לְקַיֵּם כָּל 

דָּבָר שָׁלַף אִישׁ נַעֲלוֹ וְנָתַן לְרֵעֵהוּ וְזאֹת הַתְּעוּדָה בְּיִשְׂרָאֵל: וַיֹּאמֶר הַגּאֵֹל לְבעַֹז קְנֵה לָךְ וַיִּשְׁלֹף נַעֲלוֹ: וַיֹּאמֶר בּעַֹז לַזְּקֵנִים וְכָל הָעָם עֵדִים 

אַתֶּם הַיּוֹם כִּי קָנִיתִי אֶת כָּל אֲשֶׁר לֶאֱלִימֶלֶךְ וְאֵת כָּל  אֲשֶׁר לְכִלְיוֹן וּמַחְלוֹן מִיַּד נָעֳמִי: וְגַם אֶת רוּת הַמּאֲֹבִיָּה אֵשֶׁת מַחְלוֹן קָנִיתִי לִי לְאִשָּׁה 

לְהָקִים שֵׁם הַמֵּת עַל נַחֲלָתוֹ וְלֹא  יִכָּרֵת שֵׁם הַמֵּת מֵעִם אֶחָיו וּמִשַּׁעַר מְקוֹמוֹ עֵדִים אַתֶּם הַיּוֹם: וַיֹּאמְרוּ כָּל הָעָם אֲשֶׁר בַּשַּׁעַר וְהַזְּקֵנִים 

עֵדִים יִתֵּן יְדוָֹד אֶת הָאִשָּׁה הַבָּאָה אֶל בֵּיתֶךָ כְּרָחֵל וּכְלֵאָה אֲשֶׁר בָּנוּ שְׁתֵּיהֶם אֶת בֵּית יִשְׂרָאֵל וַעֲשֵׂה חַיִל בְּאֶפְרָתָה וּקְרָא שֵׁם בְּבֵית לָחֶם: 

וִיהִי בֵיתְךָ כְּבֵית פֶּרֶץ אֲשֶׁר יָלְדָה תָמָר לִיהוּדָה מִן הַזֶּרַע אֲשֶׁר יִתֵּן יְדוָֹד לְךָ מִן הַנַּעֲרָה הַזּאֹת: וַיִּקַּח בּעַֹז אֶת רוּת וַתְּהִי לוֹ לְאִשָּׁה וַיָּבאֹ אֵלֶיהָ 

וַיִּתֵּן יְדוָֹד לָהּ הֵרָיוֹן וַתֵּלֶד בֵּן: וַתּאֹמַרְנָה הַנָּשִׁים אֶל נָעֳמִי בָּרוּךְ יְדוָֹד אֲשֶׁר לֹא הִשְׁבִּית לָךְ גּאֵֹל הַיּוֹם וְיִקָּרֵא שְׁמוֹ בְּיִשְׂרָאֵל: וְהָיָה לָךְ לְמֵשִׁיב 

נֶפֶשׁ וּלְכַלְכֵּל אֶת שֵׂיבָתֵךְ כִּי כַלָּתֵךְ אֲשֶׁר אֲהֵבַתֶךְ יְלָדַתּוּ אֲשֶׁר הִיא טוֹבָה לָךְ מִשִּׁבְעָה בָּנִים: וַתִּקַּח נָעֳמִי אֶת הַיֶּלֶד וַתְּשִׁתֵהוּ בְחֵיקָהּ וַתְּהִי 

לוֹ לְאמֶֹנֶת: וַתִּקְרֶאנָה לוֹ הַשְּׁכֵנוֹת שֵׁם לֵאמרֹ יֻלַּד בֵּן לְנָעֳמִי וַתִּקְרֶאנָה שְׁמוֹ עוֹבֵד הוּא אֲבִי יִשַׁי אֲבִי דָוִד: )ד, ה-יז(


